
dags. 4. nóvember 2011.

Tillagan var flutt á síðasta löggjafarþingi og þar áður á 136, og 138. löggjafarþingi. 
Bændasamtök íslands veittu umsögn um tillöguna á 138. löggjafarþingi og leyfa sér að vísa í 

Góðan daginn

Efnahags- og viðskiptanefnd Alþingis sendi til umsagnar tillögu til þingsályktunar um reglur um 
skilaskyldu á ferskum matvörum, 34. mál,

Þingsályktunartillaga þessi hefur áður verið lögð fram og Matís ohf vfsar f umsögn sem send var 4. 
janúar 2010, umsögn um þskj. 22 - 22. Mál, 138 löggjafarþing

Kær kveðja / Best regards

Eydís Arnviðardóttir, B.A
Skjalastjóri / Records Manager 
Rekstur & viðskiptaþróun /
Gen. Operation & Business Deveiopment 
Beint / Direct: (+354) 422 5036

Nefndas\ið Alþingis
Viðskiptanefiid 
Austurstræti 8-10 
150 Reykjavík

Reykjavík, 4. janúar 2010

Umsögn Matís ohf um tillögu fli þingsályktunar ura skilaskyldu á ferskum matvörum
Þskj. 22 -  22. mál, 138. löggjafarþmg 2009-2010

Matís lýsir yfír studningi við að setja eigi reglur yfir skilaskyldu á ferskum matvorum í verslurmm. 
Reglumar eru ekki einungis miklvægt skref í að tryggja eðlilegt og sanngjamt samkeppnisumhverfi 
innlendrar firamleiðslu. í>ær eru ekki síður mikiivægar með tilliti til heilbrigðis- og 
umhverfissjónarmiða. Hvað verður um þá vöru sem skílað er tiibaka til framleiðanda og hvemig er 
ákvörðun um nýtingu/eyðingu þeirra tekin? Hvað kostar að fiytja vörur fram og tilbaka 
landshomanna á milli? Það er nokkuð ljöst að á lokum lendir sá kostnaður á neytandanum,
Matís hefur séð í gegnum margvísleg verkefhi að fiill þörf er á að meta heildstætt náverandi 
fyrirkomulag á skilaskyldu matvæla og setja reglur þar um. Matis styður þvi þá ályktun Alþingis að 
fela eftiahags- og viðskiptaráðherra að móta reglur um skilaskyldu matvæla ogbýður firam aðstoð sína 
við þá vinnu.

fmatís; \  _ /

Virðingarfyllst,

forstjóri

Matís ohf • Vínlandsleið 12 * 113 Reykjavik « Sími 422-5000 • Bréfasími 422-5001
Heimasíöa: www.matis.is

http://www.matis.is

Alþingi
Efnahags- og viðskiptanefnd
Kirkjustræti
150 Reykjavík

Selfoss, 22. nóvember 2011 
Tilvísun: Mastl 1110032/0.1

Efni: Tillaga til þingsályktunar um skilaskyldu á ferskum matvörum, þskj. 34 - 34. 
mál.

Vísað er til erindis efnahags- og viðskiptanefndar Alþingis þar sem MAST fékk til umsagnar 
þingsályktunartillögu um skilaskyldu á ferskum matvörum. Markmiðið með tillögunni er að 
Alþingi álykti að efnahags- og viðskiptaráðherra verði falið að móta reglur um 
skilaskyldu.Umsögn MAST sem hér fylgir er efhislega sú sama og stofnunin gaf vegna 
sambærilegrar tillögu og lögð var fyrir 138. löggjafarþing, sjá þskj. 22 - 22. mál.

MAST hefur með hliðsjón af matvælaöryggi efasemdir um réttmæti þess að setja slíkar reglur 
um viðskipti milli aðila á matvælamarkaði og vill í þvi sambandi koma eftirfarandi á 
framfæri.

Forsendur
Markmið tillögunnar eins og hún hljöðar og samkvæmt greinargerð er að tryggja eðlilegt og 
sanngjamt samkeppnisumhverfi innlendrar matvælaframleiðslu, að því er virðist gagnvart 
innflutningi, ekki síður en gagnvart innlendum smásölufyrirtækjum. Einnig verður að mati 
MAST að líta svo á að tillagan varði fyrst og fremst viðskipti með ferskar kjötvörur, þó svo 
hún geti einnig varðað aðrar vörur eins og mjólkurafurðir. Að gefnum þessum forsendum 
verður að geta þess að innflutningur á ferskum kjötvörum er bannaður. Einungis er heimilt að 
flytja inn frosið ferskt kjöt, hafi til þess fengist sérstök heimild sjávarútvegs- og 
landbúnaðarráðherra. Frosið kjöt hefur langt geymsluþol og því hæpið að settar reglur um 
skilaskyldu muni eiga við um þær vörur. Mikill meirihluti þess ferska kjöts sem neytendum 
stendur til boða er því innlend framleiðsla og þar af leiðandi eru litlar líkur á mismunun milli 
innlendrar framleiðlu og innfluttrar vöru. Að vísu eru dæmi um að söluaðilar þýði innflutt 
kjöt og selji sem ferskt, en slíkri starfsemi er hægt að stjóma þannig að minni líkur eru á að 
vörur renni út á dagsetningu. Þess er einnig vert að geta að merkingin "síðasti söludagur" er 
ekki lengur i notkun, en tillagan gæti náð yfir matvörur sem ýmist eru merktar með "síðasta 
neysludegi" eða "best fyrir" merkingu.

Með hliðsjón af framansögðu er nokkuð Ijóst að setning reglna um skilaskyldu hlýtur fyrst og 
fremst að varða annars vegar hagmuni innlendrar matvælaframleiðslu og hins vegar hagsmuni 
innlendrar verslunar og þá helst stærri verslana sem fara fram á skilaskyldu. Málið varðar því 
lítið innfluttar vörur.

%mcisT
■ -  Matvælastofnun
• • • • •

V'eter/na ry Authúríty

Austurvegur 64 800 Seifoss 

Sími: 530 4800 - Fax: 530 4801 

masí@mastJs www.mast.is

http://www.mast.is


Hvað verður um skilavöru?
I tilvikum þar sem skilaskylda á við og þegar vara náígast síðasta neysludag eða best fyrir 
dagsetningu, er henni skilað eða hún tekin af framleiðendum, sem margir sjá sjálfir um að 
raða vörum í kæla hjá verslunarkeðjum. Gera verður ráð fyrir að varan fari í skynmat (sjón, 
lykt) hjá framleiðanda og því fargað sem ekki stenst skoðun. Ef varan telst í lagi má gera ráð 
fyrir að hún geti farið í frekari vinnslu, s.s. í tilbúna rétti sem fá hitameðhöndlun. Þetta er t.d. 
algengt fyrir alifuglakjöt. Ekki er heldur hægt að útiloka að skilavara sé notuð í unnar vörur, 
sem ekki fá hitameðhöndlun fyrir sölu, en þá getur verið hætta á fjöígun örvera, þ.á.m. 
sjúkdómsvaldandi örvera. Framleiðendur eru hins vegar ábyrgir fyrir vöranni og eiga að 
tryggja öryggi matvæla, sem dreift er á markað. Því má spyrja, verður matvælaöryggi betur 
tryggt með því að færa þessa ábyrgð yfir á aðra aðila, með setningu reglna um skilaskyldu?

Til frekari glöggvunar má hér einnig nefha osta. Þegar þeim er skilað til framleiðanda eru þeir 
nýttir í aðra framleiðslu, s.s. í bræðsluosta. Þetta er ekki varasÖm vara fyrir neytendur og í 
þessu tilliti hafa innlendir framleiðendur í raun betri mÖguleika á að nýta afurðir og koma í 
veg fyrir rýrnun en verslanir eða innflytjendur. Einnig má geta þess að sumir framleiðendur 
standa sjálfir að innflutningi og þvi getur í vissum tilvikum verið um sama aðila að ræða 
þegar rætt er annars vegar um innlenda framleiðendur og hins vegar um innflytjendur 
matvöru.

Hvað ávinnst með reglum?
Afleiðing af reglum um skilaskyldu gæti orðið sú að ábyrgðin færist frá framleiðanda yfir á 
söluaðila (verslun). Þá getur orðið meiri vörurýmun, ef vörum er hent þegar þær nálgast 
síðasta neysludag eða best fyrir dagsetningu. Einnig er hugsanlegt, til að draga úr rýmun og 
tapi, að söluaðili freystist til að selja vöru sem er útrunnin miðað við dagsetningu á 
umbúðum. Varan getur þá bæði verið skemmd og jafnvel varasöm til neyslu ef um mjög 
viðkvæm matvæli er að ræða. Fullyrða má að starfsmenn verslunar hafi minni forsendur til að 
vega og meta hættur á skemmdum og matarsjúkdómum, en sérhæft starfsfólk í 
matvælaiðnaði, sem framleiðir viðkomandi vöru og ákveður geymsluþol hennar. Því má ætla, 
með hliðsjón af matvælaöryggi, að setning reglna um skilaskyldu gæti virkað gegn 
neytendavemd.

Lokaorð
MAST telur að forsendur tillögu til þingsályktunar um skilaskyldu á ferskum matvörum séu 
umdeilanlegar. Afleiðingar af setningu reglna um samskipti kaupanda og seljanda á 
vömmarkaði gætu verið neikvæðar fyrir matvælaöryggi og þar með neytendavernd og einnig 
verslanir, sem gætu þurft að bera ábyrgð sem nú hvílir á framleiðanda vörunnar. Verðmæti 
gætu einnig tapast vegna meiri förgunar á matvöm. Á hinn bóginn má setja fram rÖk um að 
sÖmu forsendur ættu að gilda um innlenda framleiðslu og innflutta matvöm hvað skilaskyldu 
varðar, ekki síst ef til þess kemur í framtíðinni að aukning verði á innflutningi á ferskum 
kjötvörum. Verslanir sem kreíjast skilaskyldu ættu þá að gera sömu kröfur til heildsala vegna 
innflutnings og gerðar em til innlendrar matvælaframleiðslu. Álitamál er hins vegar hvort um 
slíkt þurfi að setja opinberar reglur, eða hvort leikreglur markaðarins leiði til þess að 
jafhræðis verði gætt og samkeppnisumhverfi matvælaframleiðenda og innflytjenda verði það 
sama. Að mati MAST er það þó meginatriði að matvælaöryggi sé tryggt og að neytendavemd 
sé höfð að leiðarljósi i þessu máli, ekki siður en viðskiptasjónarmið.



F.h. Matvælastofnunar,n
Viktor S. Pálsson

Nefndasvið Alþingis 
Austurstræti 8-10 Alþingi
150 Reykjavík Erindi nr. Þ 140/318

komudagur 21.11.2011

Reykjavík, 4. janúar 2010

Efni: Umsögn um tillögu til þingsályktunar um reglur um skilaskyldu á 
ferskum matvörum - 22. mál

Samtök iðnaðarins fagna því að mótaðar verði reglur um skil á matvörum úr 
verslunum til birgja. Fyrir liggur að mikil rýrnun á sér stað í virðiskeðju ferskra 
matvæla. Árleg velta í kjötiðnaði á Íslandi er áætluð 20-25 milljarðar króna. Talið 
er að þar af tapist a.m.k. 5%, eða 1000-1250 milljónir, vegna rýrnunar. Samtök 
iðnaðarins stóðu nýlega fyrir verkefni í samstarfi við fulltrúa smásöluverslunar og 
kjötiðnaðarfyrirtækja þar sem leitast var við að greina orsakir þessarar miklu 
rýrnunar. Fjölmörg atriði eru talin hafa áhrif á rýrnun í virðiskeðju kældra kjötvara, 
þar á meðal eru slök birgðastjórnun og yfirsýn yfir birgðir, ófullnægjandi 
vörumeðhöndlun, ónóg þekking starfsmann og vöruskil. Mikill óþarfa kostnaður felst 
í því að skila vörum sem seljast ekki áður en geymsluþol þeirra rennur út. Auk 
tjóns, sem hlýst af því að henda útrunnum vörum, er mikil og kostnaðarsöm 
umsýsla og óþarfir flutningar fólgnir í vöruskilum. Hægt er að spara stórar fjárhæðir 
ef tekst að draga úr kostnaði vegna vöruskila.

Framleiðendur telja að sá möguleiki að skila vöru, þegar líftími er að renna út, 
dragi úr hvatningu verslunarinnar til að grípa til söluhvetjandi aðgerða þegar líður 
að lokum geymsluþols þar sem hún ber ekki kostnaðinn af rýrnuninni.

Samtök iðnaðarins leggja áherslu á að haft verði samráð bæði við framleiðendur og 
smásöluverslun þegar hafist verður handa við mótun reglna um vöruskil til að um 
þær verði full sátt allra hagsmunaaðila.

Virðingarfyllst,
SAMTÖK IÐNAÐARINS

Ragnheiður Héðinsdóttir, 
Forstöðumaður matvælasviðs

Borgartúni 35 - 105 Reykjavík - Sími 591 0100 - Fax 591 0101 - mottaka@si.is - www.si.is

Alþingi -  nefndarsvið Alþingi
Austurstræti 8 -10 Erindi nr. Þ 140/452
150 Reykj avík. komudagur 25.11.2011

Reykjavík, 25. nóvember 2011.

Efni. Tillaga til þingsályktunar um reglur um skilaskyldu á ferskum matvælum -  34. mál.

SVÞ -  Samtök verslunar og þjónustu hafa fengið nefnda þingsályktunartillögu til umsagnar.

Samtökin gæta varhug við þeirri hugsun sem hér er á ferðinni. Í samningum framleiðenda og 
verslunarfyrirtækja geta bæði verið ákvæði um skilaskyldu og öfugt. Svo hefur verið um langa hríð. 
Samningar aðila eru að öðru leyti með ýmsu móti, m.a. því að framleiðendur sjá sjálfir um að fylla á í 
verslunum og stýra þar með magni vöru, eins og raunar er bent á í greinargerð með 
þingsályktunartillögunni. Samtökin telja því afar mikilvægt að samningsfrelsi í þessum viðskiptum 
sem öðrum sé ekki takmarkað með valdboði að ofan.

Í þessu sambandi er einnig mikilvægt að hafa í huga eðli viðskipta með ferskar matvörur. Í þeim 
viðskiptum er einhver rýrnun óumflýjanleg. Samkvæmt upplýsingum frá aðildarfyrirtækjum SVÞ er 
t.d. algengt að rýrnun kjötvara sé á milli 2 og 4%. Líklegt má telja að í viðskiptum aðila sé gert ráð 
fyrir þessari rýrnum og slíkt sé því með einhverjum hætti innifalið í umsömdu verði fyrir vöruna.

Í greinargerð með tillögunni er sagt að mjög mikilvægt sé að um þessi mál gildi sanngjarnar leikreglur 
sem tryggi samkeppnisstöðu innlendrar framleiðslu, ekki síst þar sem gríðarleg samþjöppun hefur átt 
sér stað í matvöruverslun hér á landi, þar sem tvær verslunarkeðjur ráða drjúgum hluta markaðarins. 
Að mati samtakanna er margt sem bendir til að stór hluti framleiðenda sé ekki andvígur því að 
skilaréttur gildi, a.m.k. hafa einstakir framleiðendur staðfest það. Telja verður því að flestir í þessari 
atvinnugrein,eins og öðrum, vilji viðhalda samningsfrelsi í viðskiptum sínum.

Samtökin telja mikilvægt að eftirláta þar til bærum yfirvöldum að hafa eftirlit með því hvort óeðlilegir 
viðskiptahættir viðgangist á mörkuðum. Að því er varðar matvörumarkaðinn má fullyrða að hann sé sá 
markaður sem býr við mest eftirlit allra markaða a f hálfu samkeppnisyfirvalda. Má í því sambandi 
benda á að í skýrslu Samkeppmseftirlitsms „Samkeppni eftir hrun“ sem gefin var út s.l. sumar, segir 
að stórum hluta af tíma eftirlitsins verði hér eftir sem hingað til varið í eftirlit með 
matvörumarkaðnum.

Í þessari sömu skýrslu Samkeppniseftirlitsins er lýst yfir áhyggjum yfir stöðu samkeppnismála á 
markaði fyrir kjöt og egg og sagt að verulega skorti á að samkeppnisaðstæður séu í viðunandi horfi á 
þeim mörkuðum. Þar er beinlínist sagt að veruleg samþjöppun hafi orðið á kjötmarkaði frá árinu 2008 
m.a. með yfirtöku Stjörnugríss á tveimur svínabúum sem komust undir yfirráð eins viðskiptabankans. 
Undir þetta sjónarmið taka samtökin en þau hafa bæði í ræðu og riti gagnrýnt þá miklu samþjöppun 
sem orðið hefur á kjötmarkaði að undanförnu, með tilheyrandi hækkunum á kjötvörum, en verð á

SVÞ • Borgartúni 35 • 105 Reykjavík • Sími 511 3000 • svth@svth.is • www.svth.is

kjötvörum frá framleiðendum hefur hækkað um að jafnaði 20 til 35% á sl. 18 mánuðum sem er langt 
umfram almenna verðlagsþróun á sama tíma.

Í ljósi þess sem hér hefur verið rakið telja SVÞ ekki ástæðu til að samþykkja þessa tillögu til 
þingsályktunar.

Virðingarfyllst,

f.h. SVÞ

Andrés Magnússon, framkvæmdastjóri.

SVÞ • Borgartúni 35 • 105 Reykjavík • Sími 511 3000 • svth@svth.is • www.svth.is

mailto:svth@svth.is
http://www.svth.is


Alþingi 
Erindi nr. Þ 140/327 

komudagur 21.11.2011

VlÐSKIPTARÁÐ
Í5L A N D 5

Nefndasvið Alþingis 
Efnahags- og skattanefnd 
b/t Eiríks Áka Eggertssona 
nefndarritara 
Austurstræti 8-10 
150 Reykjavík

Reykjavík, 21. nóvember 2011.

Efni: Tillaga til bingsályktunar um reglur um skilaskvldu á ferskum matvörum (34.mál)
Viðskiptaráð þakkar nefndinni fyrir það tækifæri að fá  að veita umsögn um ofangreinda tillögu sem felur í  
sér mótun reglna um skilaskyldu á ferskum matvörum.

Viðskiptaráð tekur undir sjónarmið um eðlilegt- og sanngjarnt samkeppnisumhverfi á matvælamarkaði. 
Mikilvægt er að viðhalda heilbrigðri samkeppni á markaði og þar sé jafnræði á milli innlendra sem 
erlendra aðila.

Viðskiptaráð styður það álit að skoða skuli betur þessi mál. Eðlilegt er að kannað verði hvort þörf er á 
reglum á þessu sviði og þá með að leiðarljósi að tryggja heilbrigða samkeppni og jafna stöðu aðila á 
markaði, bæði framleiðenda og verslunareigenda. Hins vegar, telur Viðskiptaráð eðlilegt að áður en 
takmarkandi regluverk er sett fram þá sé leitað álits og ráðlegginga hjá tengdum hagsmunaaðilum og 
samkeppnisyfirvöldum.

Viðskiptaráð leggur til að tillagan nái fram að ganga.

Virðingarfyllst,

Þórdís Bjarnadóttir 
Lögfræðingur 

Viðskiptaráð Íslands

Viðskiptaráð Íslands, Kringlan 7, 103 Reykjavík, www.vi.is

